=)
E Deputacion

DA CORUNA BOLETIN OFICIAL DA PROVINCIA DA CORUNA s{olN=y[NNoISTolV:X Mol M W:\=Ix{0)V/[N[o1V:\ o) - Wo{o] {U] /Y
www.dacoruna.gal D.L.: C-1-1958

V] alolo] A MIn] M VI \a¥ Lo lnRelolle] MIERCOLES, 1 DE MARZO DE 2023 | BOP NUMERO 41

ADMINISTRACION LOCAL

MUNICIPAL
A CORUNA

Persoal

Publicacion das bases selectivas para a elaboracién dunha listaxe de persoal funcionario interino para a cobertura de prazas de técnico/a
auxiliar de bibliotecas (subgrupo C1)

ANUNCIO

Por Resolucién do Concelleiro delegado de Economia, Facenda e Réxime Interior, por delegacion da Xunta de Goberno
Local, de data 23 de febreiro de 2023, resolveuse o seguinte:

BASES SELECTIVAS PARA A ELABORACION DUNHA LISTAXE DE PERSOAL FUNCIONARIO INTERINO PARA A COBERTURA
DE PRAZAS DE TECNICO/A AUXILIAR DE BIBLIOTECAS (SUBGRUPO C1)

1. OBXECTO

As presentes bases tenen por obxecto a elaboracién dunha listaxe para a cobertura de prazas de persoal técnico auxi-
liar de bibliotecas, da escala de administracion especial, subescala servizos especiais, clase cometidos especiais (sub-
grupo C1), como persoal funcionario interino nos supostos regulados no art. 10.1 do Real decreto lexislativo 5/2015, do
30 de outubro, polo que se aproba o texto refundido da Lei do Estatuto Basico do Empregado Publico (en diante TREBEP).

2. SISTEMA SELECTIVO
O sistema de seleccion sera o de oposicion.
3. PROCESO SELECTIVO

3.1 Os aspirantes seran convocados para cada exercicio en chamamento unico. A non presentacion dun aspirante a
calquera dos exercicios obrigatorios no momento de ser chamado determinaréd automaticamente o decaemento do seu
dereito a participar nese e nos sucesivos, quedando excluido en consecuencia do procedemento selectivo.

3.2 A orde de actuacion das persoas opositoras sera o que resulte do sorteo ao que se refire 0 Decreto 95/1991 do
20 de marzo, polo que se aproba o Regulamento de seleccion de persoal da Administracion da Comunidade Auténoma de
Galicia.

3.3 Os dias de celebracion dos exercicios do proceso selectivo os aspirantes deberan ir provistos de DNI ou de docu-
mento fidedigno que acredite a sua identidade.

3.4 O drgano de seleccion podera requirir, en calquera momento do proceso selectivo, a acreditacion da identidade
dos aspirantes. Asi mesmo, en calquera momento do procedemento, se o érgano de seleccion tivese conecemento de que
algun dos aspirantes non cumpre calquera dos requisitos esixidos na convocatoria, debera propofer a sua exclusion a
autoridade convocante, ou no seu caso pofiera en cofiecemento da mesma que puidese concorrer esta circunstancia para
que, previas as comprobacions necesarias, resolva ao respecto.

3.5 Os aparellos electrénicos (teléfonos mobiles, axendas, auriculares, etc) estan prohibidos dentro da sala onde tefian
lugar as probas. O son dun aparello electrénico permitira ao tribunal solicitar o baleirado de bolsas, mochilas e pezas de
roupa para a sua localizacion. A negativa a peticion do tribunal ou a localizacion do aparello provocaran a expulsiéon do/a
opositor/a da proba e non se procedera a correccion do seu exercicio.

3.6 Calquera referencia normativa do temario entenderase referida as disposicions legais vixentes na data de publica-
cion destas bases no Boletin oficial da provincia (en diante BOP).

3.7 Esta convocatoria e as suas bases especificas seran publicadas no BOR

3.8 Os demais actos e acordos que se diten en desenvolvemento deste proceso selectivo realizarase a través da
paxina web do Concello da Coruna (www.coruna.gal) e no taboleiro de edictos e anuncios do Concello da Coruna.

4. REQUISITOS
Para seren admitidas na realizacién das probas selectivas as persoas aspirantes deberan reunir os seguintes requisitos:

a) Ter nacionalidade espafola ou cumprir os requisitos establecidos no artigo 57 do texto refundido da Lei do
estatuto basico do empregado publico, aprobado por Real decreto lexislativo 5/2015, do 30 de outubro, no
suposto de acceso ao emprego publico de nacionais doutros Estados.

b) Posuir as capacidades e aptitudes fisicas e psiquicas que sexan necesarias para o desempeno das correspon-
dentes funcions ou tarefas.

c) Ter cumpridos 16 anos e non exceder, no seu caso, da idade maxima de xubilacién forzosa.

d) Non ter sido separado mediante expediente disciplinario do servizo de calquera das administracions publicas,
dos drganos constitucionais ou dos 6rganos estatutarios das Comunidades Auténomas, nin estar en situacion
de inhabilitacion absoluta ou especial para o desempeno de empregos ou cargos publicos por resolucion
xudicial, cando se trate de acceder ao corpo ou escala de persoal funcionario do que a persoa foi separada ou
inhabilitada. No caso de ser nacional doutro Estado, non estar inhabilitado ou en situacién equivalente, nin ser
sometido a sancion disciplinaria ou equivalente que impida no Estado de procedencia o acceso ao emprego
publico nos termos anteriores.

e) Posuir ou estar en condicions de obter o titulo de bacharelato, técnico ou equivalente.

A efectos desta convocatoria, o termo equivalente entenderase referido exclusivamente as titulacions que, como con-
secuencia da implantacién de novos estudos adaptados as sucesivas reformas educativas, vineron substituir as titulacions
extinguidas.

No caso de titulaciéns obtidas no estranxeiro deberase estar en posesién da correspondente validacion ou da creden-
cial que acredite, no seu caso, a homologacion. Este requisito non sera de aplicacion as persoas aspirantes que obtivesen
0 reconecemento da sua cualificacion profesional, no ambito das profesions reguladas, ao amparo das disposicions de
dereito da Unién Europea.

As persoas aspirantes deberan posuir todos os requisitos esixidos nos apartados anteriores o dia en que remate o
prazo para presentar as solicitudes e mantelos ata a data do seu nomeamento como persoal funcionario.

5. SOLICITUDES

5.1 As solicitudes presentaranse preferentemente por via electrénica a través da sede electrénica do Concello da Co-
rufa (https://sede.coruna.gal) mediante o procedemento especifico “Participacion en probas selectivas”. Poderan tamén
presentarse en calquera das formas que determina o artigo 16.4 da Lei 39/2015, do 1 de outubro, do procedemento
administrativo comun das Administraciéns Publicas.

5.2 O prazo de presentacion de solicitudes sera de 10 dias habiles, contados a partir do seguinte ao da publicacién
desta convocatoria no BOR

5.3 Para seren admitidas nas probas selectivas as persoas aspirantes deberan manifestar nas sutas solicitudes de
participacion que relnen todas e cada unha das condiciéns esixidas na data en que remate o prazo de presentacion.

5.4 As persoas aspirantes cun grao de discapacidade igual ou superior ao 33% deberan indicalo expresamente na
solicitude e, no caso de opofierse a consulta de datos, de conformidade co establecido nestas bases, achegar certificacion
dos 6rganos competentes que acrediten tal condicién, asi como a compatibilidade co desempeno das tarefas e funciéns
correspondentes. Poderan solicitar as posibles adaptacions de tempo e/ou medios para a realizacion do exercicios en que
esta adaptacion sexa necesaria.

5.5 As persoas aspirantes deberan cubrir con exactitude o modelo especifico de solicitude de admision a probas
selectivas (modelo 095) disponible no seguinte enlace modelo 095 , na paxina web www.coruna.gal ou nas oficinas de
asistencia en materia de rexistro do Concello da Coruna.

En aplicacién do artigo 28 da LPAC os datos incluidos nas solicitudes seran consultados polo Concello da Coruia.
Excepcionalmente, se algunha circunstancia imposibilitase a obtencién dos citados datos poderaselles requirir as persoas
interesadas a presentacion dos documentos correspondentes.

No caso de que as persoas interesadas se oponan a devandita consulta en virtude do disposto no artigo 28.2 da LPAC,
deberan indicalo na casilla correspondente da solicitude e achegar unha copia da seguinte documentacion:

— DNI/NIE
— Titulacién académica ou profesional esixida na base 4.

— Persoas con discapacidade: certificado de discapacidade

5.6 No caso de solicitar a exencién da realizacion da proba de cofiecemento do idioma galego as persoas interesadas
deberan achegar coa solicitude:

— Acreditacion do Celga 4 ou titulo equivalente debidamente homologado de acordo coa normativa de aplicacion

5.7 De conformidade co artigo 28 da LPAC as persoas aspirantes tefen dereito a non presentar a documentacion que
xa obre en poder do Concello da Coruna, este podera consultar ou recadar a dita documentacion salvo que as persoas
interesadas se oponan. A existencia da dita documentacion debe ser alegada na solicitude de participacion.

5.8 Asimesmo, as persoas aspirantes deberan indicar na solicitude o idioma oficial na Comunidade Auténoma no que
desexen recibir os enunciados dos exercicios.

5.9 A non presentacion da solicitude en tempo e forma supora a exclusion da persoa aspirante.

5.10 No marco da vixente normativa de proteccion de datos, os datos contidos na solicitude seran obxecto de tratamen-
to automatizado polo Concello da Coruna coa finalidade de levar a cabo a tramitaciéon administrativa que derive da xestién
deste procedemento, sendo o seu cumprimento obrigatorio para a admision as probas selectivas. As persoas interesadas
poderan exercer os dereitos de acceso, rectificacion, supresién, oposicion, limitaciéon ao tratamento e portabilidade dos
datos a través da sede electronica do Concello da Coruna ou de forma presencial en calquera dos lugares establecidos na
normativa reguladora do procedemento administrativo comun.

6. ADMISION DE ASPIRANTES

Transcorrido o prazo de presentacion de solicitudes, a autoridade convocante ditara resoluciéon declarando aprobada
a listaxe provisional de persoas admitidas e excluidas, indicando as causas de exclusion en cada caso. Esta resolucién
publicarase na paxina web e no taboleiro de edictos e anuncios do Concello da Corufa concedendo un prazo de 5 dias
habiles para emendar as solicitudes contado desde o seguinte a devandita publicacion.

Quen dentro do prazo sinalado, non emende os defectos xustificando o seu dereito a ser admitido, sera definitivamente
excluido do proceso selectivo.

Terminado o prazo de reclamacions, o érgano competente ditara nova resolucion, elevando a definitiva a listaxe provi-
sional de aspirantes ou corrixindoa se existisen modificaciéns como consecuencia de reclamacions. Nesta resolucién, que
sera publicada na paxina web e no taboleiro de edictos e anuncios do Concello da Coruna, establecerase a composicién do
organo de seleccion asi como o lugar, data e hora da realizacion do primeiro exercicio.

7. TRIBUNAL CUALIFICADOR

7.1 Os tribunais de seleccidon que xulgaran as probas selectivas estaran constituidos por un nimero impar de mem-
bros, nunca inferior a 5, coa seguinte composicion:

a) Un/Unha presidente/a, que sera un/unha funcionario/a designado/a polo érgano competente.
b) Vogais, funcionarios/as designados/as polo érgano competente.

¢) Un/Unha secretario/a, sera un/unha funcionario/a designado/a polo érgano competente. Este/a secretario/a pode-
ra ser un membro do propio tribunal ou un/unha funcionario/a do Servizo de Recursos Humanos.

Os seus membros deberan cumprir 0s requisitos sinalados no artigo 60 do Real decreto lexislativo 5/2015, do 30 de
outubro, polo que se aproba o texto refundido da Lei do Estatuto Basico do Empregado Publico, asi como no artigo 59 da
Lei 2/2015, do 29 de abril, do emprego publico de Galicia e demais normativa aplicable.

7.2 O réxime xuridico aplicable aos tribunais axustarase ao disposto para os 6rganos colexiados na Lei 40/2015, do
1 de outubro, do réxime xuridico do sector publico.

7.3 0O tribunal podera disponer a incorporacion aos seus traballos de asesores especialistas, con voz e sen voto, cando
a natureza ou as circunstancias dalgunha das probas asi 0 aconsellen; as mencionadas asesoras e asesores limitaranse
a prestaren colaboracién nas suas especialidades técnicas.

Asi mesmo, o érgano de seleccion podera valerse de persoal colaborador durante o desenvolvemento material dos
exercicios.

7.4 O tribunal podera excluir as e os opositores en cuxas follas de exame figuren nomes, marcas ou signos que per-
mitan conecer a identidade dos autores ou leven a cabo calquera tipo de actuacién fraudulenta durante a realizacion dos
exercicios.

7.5 As resolucions dos érganos de seleccion vinculan ao Concello da Coruna, sen prexuizo de que esta, no seu caso,
poida revisalas conforme ao establecido na normativa reguladora do procedemento administrativo.

7.6 Contra os acordos do 6rgano de seleccién podera interpofierse un recurso administrativo de alzada ante o 6rgano
que 0 nomeou segundo o artigo 121 da Lei 39/2015, de 1 de outubro, do procedemento administrativo comun (LPAC).

8. DESENVOLVEMENTO DO PROCESO SELECTIVO
8.1 FASE DE OPOSICION

Este proceso selectivo constara de dous exercicios de caracter obrigatorio e eliminatorio.

Primeiro exercicio: Consistira na resolucion por escrito dun cuestionario tipo test de 70 preguntas, mais 7 preguntas de
reserva, nun tempo maximo de 90 minutos, con catro alternativas de resposta, sendo sé unha delas correcta, en relacion
ao contido total do temario anexo a esta convocatoria.

Este cuestionario sera elaborado polo Tribunal inmediatamente antes do comezo da proba.
A puntuacion de cada pregunta sera a seguinte:

1) Cada resposta correcta puntuara un punto

2) Cada resposta incorrecta descontara 0,25 puntos

3) As preguntas deixadas en branco non descontaran puntuacién

O exercicio sera cualificado cunha nota final de O a 100 puntos, sendo necesario alcanzar unha nota minima de 50
puntos para superalo. As persoas aspirantes que non acaden esta nota minima seran eliminadas. Corresponderalle ao
tribunal determinar a puntuacién do cuestionario esixida para alcanzar esta nota minima.

A nota final sera calculada a partir dos puntos obtidos no cuestionario utilizando a seguinte férmula:

N=50+50 P-Pc
70 - Pc
Sendo:

P = puntos obtidos pola persoa aspirante no cuestionario

Pc = Puntos de corte, isto €, puntos que debe conseguir a persoa aspirante para aprobar o exercicio. Seran determina-
dos polo tribunal durante a correccion daquel.

N = nota final obtida pola persoa aspirante no exercicio (a cifra obtida aplicardaselle o redondeo estandar a dous
decimais)

Ao finalizar o exercicio as persoas aspirantes poderan levar unha copia da sua folla de respostas.

No prazo de 2 dias habiles desde a finalizacion da proba, o 6rgano de seleccion publicara na paxina web e no taboleiro
de edictos e anuncios do Concello da Corufa a relacion de respostas correctas as preguntas formuladas. As persoas inte-
resadas poderan presentar as reclamacions que consideren oportunas referidas as preguntas, ao seu contido e ao cadro
de respostas correctas no prazo de 5 dias habiles contados desde o dia seguinte a sua publicacion.

Segundo exercicio: proba de conecemento da lingua galega. Estaran exentas de realizar este exercicio aquelas persoas
aspirantes que acrediten, dentro do prazo de presentacion de solicitudes, que estan en posesion do Celga 4 ou titulo
equivalente debidamente homologado de acordo coa disposicion adicional segunda da Orde do 16 de xullo de 2007, pola
que se regulan os certificados oficiais acreditativos dos niveis de cofiecemento da lingua galega (DOG nim. 146, do 30 de
xullo), modificada pola Orde do 10 de febreiro de 2014 (DOG num. 34, do 19 de febreiro).

O exercicio consistira na traducion directa ou inversa dun ou varios textos, en castelan ou galego, nun tempo maximo de
60 minutos. Os textos seran elixidos polo Tribunal inmediatamente antes da realizacion da proba. Este exercicio sera cualifi-
cado como apto ou non apto, correspondelle ao Tribunal a fixacion do nivel de cofiecemento esixido para superar esta proba.

9.CUALIFICACION FINAL

A orde de prelacién das persoas aspirantes que superen o proceso selectivo realizarase de acordo coa puntuacioén total
obtida no primeiro exercicio da oposicion.

En caso de empate, a orde establecerase atendendo a seguinte prelacion:
a) Maior nimero de respostas acertadas no primeiro exercicio.
b) Orde alfabético segundo o establecido na base 3.2
c¢) En dltimo lugar, o empate dirimirase por sorteo.
10. PROPOSTA DE LISTAXE
Concluido o proceso selectivo o 6rgano de seleccion proponera a inclusion das persoas que o superasen na listaxe
para a cobertura de prazas de técnicos/as auxiliares de bibliotecas, da escala de administracion especial, subescala de
servizos especias, clase cometidos especiais (subgrupo C1), como persoal funcionario interino nos supostos regulados

no art. 10.1 do Real decreto lexislativo 5/2015, do 30 de outubro, polo que se aproba o texto refundido da Lei do Estatuto
Basico do Empregado Pdblico.

ANEXO TEMARIO
PARTE COMUN

TEMA 1.- A Constitucion Espanola: Titulo preliminar. Os dereitos e deberes fundamentais, as suas garantias e suspen-
sion. O Estatuto de autonomia de Galicia: Titulo preliminar. O poder galego: o Parlamento. A Xunta e o seu presidente. As
competencias de Galicia.

TEMA 2.- Lei 39/2015, de 1 do outubro, do procedemento administrativo comun das Administracions Publicas: Dos
interesados no procedemento. Da actividade das Administracions Publicas: normas xerais de actuacion. Termos e prazos.
Dos actos administrativos. A revision de actos en via administrativa: revision de oficio. Recursos administrativos.

TEMA 3.- Lei 39/2015, de 1 do outubro, do procedemento administrativo comun das Administraciéns Publicas: Das
disposicions sobre o procedemento administrativo comun: Garantias do procedemento. Iniciacion do procedemento. Orde-
nacion do procedemento. Instruciéon do procedemento. Finalizaciéon do procedemento.

TEMA 4.- O réxime local: O municipio: concepto e elementos: Territorio e poboacion. Competencias. Réxime de orga-
nizacion dos municipios de gran poboacion.

PARTE ESPECIFICA

TEMA 1.- O Sistema bibliotecario en Espana. Lei 10/2007, do 22 de xuno, da lectura, do libro e das bibliotecas.
Consello de Cooperacién Bibliotecaria

TEMA 2.- O Sistema galego de Bibliotecas. Lei 5/2012, do 15 de xufo, das bibliotecas de Galicia

TEMA 3.- A biblioteca publica e o traballo en rede no ambito municipal. Definicion de rede de bibliotecas. Biblioteca
central e bibliotecas de proximidade: funciéns e servizos.

TEMA 4.- A planificacion estratéxica nas bibliotecas publicas galegas. Censo y Mapa de bibliotecas

TEMA 5.- Concepto de biblioteca publica. A sta evolucién nos Ultimos anos a escala xeral. Cambios na concepcién do
espazo, dos recursos e dos servizos.

TEMA 6.- A avaliacion da biblioteca publica. Datos estatisticos e indicadores das Bibliotecas espanolas.
TEMA 7.- A promocion da lectura na biblioteca publica. Prescricion lectora e cofiecemento do mercado editorial.
TEMA 8.- A biblioteca publica: a formacion ao longo da vida e a formacién das persoas usuarias.

TEMA 9.- A coleccion da biblioteca publica. A biblioteca electrénica. Portais dixitais principais: eBiblio, ebibliodacoru-
na, galiciale, efilm.

TEMA 10.- Condicions de uso das Bibliotecas municipais da Coruna.

TEMA 11.- Os servizos nas Bibliotecas municipais da Coruna.

TEMA 12.- Os programas e as actividades nas Bibliotecas municipais da Corufa: tipoloxia, organizacién e obxectivos
TEMA 13.- Canais de comunicacion das Bibliotecas Municipais da Coruia coas persoas usuarias.

TEMA 14.- Os espazos na biblioteca publica: distribucién e organizacion en funcion da diversidade de usos. Tendencias
de futuro.

TEMA 15.- Pefis profesionais do Sistema Bibliotecario Espanol. Fichas de caracterizacion.

TEMA 16.- O Manifesto da UNESCO sobre bibliotecas publicas. Pautas IFLA/UNESCO sobre bibliotecas publicas.

A Coruna, 24 de febreiro de 2023.
A XUNTA DE GOBERNO LOCAL, RD. (03/07/2019)
Manuel Angel Jove Losada
Director de Economia, Facenda e Réxime Interior
2023/1315

